
				ଏହି ପୃଷ୍ଠାଟି ବୈଧ ହୋଇସାରିଛି
୧୬ଶ ଶତାବ୍ଦୀ
 ୧୭୬
 





(୮)

ୟେ ମନ ସିନା ଚତୃର୍ଦ୍ଧା ମୂରତି, ହେ ମୂଢ଼ମତି ।

ମନ କହେ ଚଇତନ ହେତୁରେ ଦେଖ ତୁ ବ୍ରହ୍ମ

ୟେ ତତ୍ତ୍ୱ ଚାରି ବେଦେଣ ଦଣ୍ଡିବ ନାହିଁ ଶମନ

ଶନକାଦି ମୁନି ଧ୍ୟାଉଛନ୍ତି, ହେ ମୂଢ଼ମତି । । ୧ ।

ନ ଖୋଳ ତଡ଼ାଗ କୂପ ଦେଉଳ ତୋଟା ନ ରୂପ

ସ୍ଥାପନା ଦିଅଁ ନ ସ୍ଥାପ ନ ଯା ବୃନ୍ଦାବନ ଗୋପ

ନ ଯା ତୁହି ପ୍ରୟାଗ, ଗୋ ମୂଢ଼ମତି । । ୨ ।

ୟେ ଜ୍ଞାନ ହୃଦେ ନ ଧର ତିଳକ ମାଳା ନ କର

ଜଟା କଉପୁନି ନ ଧର ଭସ୍ମ ଅଙ୍ଗୁ ପରିହର

ଗଙ୍ଗା କୂଳେ ନାହିଁ ସଦଗତି, ହେ ମୂଢ଼ମତି । । ୩ ।

ଆତ୍ମାରେ ଆତ୍ମାକୁ ଦେଖ ଦେଖିଲେ ପାଇବୁ ସୁଖ

ତୋର ଦେହେ ତୁହି ଦେଖ ଦିଶୁଅଛି ଜକଜକ

ଭାବି କହେ ପାମର ଅଚ୍ୟୁତ, ହେ ମୂଢ଼ମତି । । ୪ ।








(୯)

ଦୀନବନ୍ଧୁ ǃ ମୋ ଦୁଃଖ ନ ଗଲା ଯେ

ତୁମ୍ଭେ ଦୀନବନ୍ଧୁ ମୋ ବନ୍ଧୁ ନୋହିଲେ

ମୋ ବନ୍ଧୁ ହୋଇବ କେ ।

ଦୀନବନ୍ଧୁ ବୋଲି ଯାହାକୁ କହନ୍ତି

ସେହି ତ ପରମ ଯୋଗୀ

ଦୁଃଖୀ ଲୋକଙ୍କର ଦୁଃଖ ନିବାରଣ

ସୁଖୀ ଲୋକଙ୍କର ଭୋଗୀ । । ୧ ।

ଅତି ଆରତରେ ମୃଗୁଣୀ ଡାକିଲା

ଇନ୍ଦ୍ରକୁ ପେଷିଲ ହରି

ମୃଗୁଣୀ ଆରତ ଫେଡ଼ି ଜଗନ୍ନାଥ 

ତାହାରି ମାନ ଉଦ୍ଧାରି । । ୨ ।

